
GOUVENE CUOMO SIYEN PWOJE-LWA POU RANFOSE LWA YO KONT MOUN K AP ITILIZE PONOGRAFI
TIMOUN NAN ENTENET

Jodi a, Gouvéné Andrew M. Cuomo te siyen yon pwojé-lwa pou ranfose Iwa kont moun k ap itilize
ponografi timoun nan Entenet.

Nouvo Ilwa a amande Lwa Kriminél New York pou entedi moun fe espre pou ale nan ponografi timoun
sou Enténet avek entansyon pou gade. Pou kounye a, anba Iwa New York, yon moun ki gade ponografi
timoun sou yon sitweb kote imaj yo vin kode nan yon odinate pa “posede” ponografi timoun. Pwoje-lwa
sa a elimine mankman sa a. Anba nouvo lwa a, si yon moun ale nan yon sitwéb pandan li konnen sa |l ap
fe a, avek entansyon pou gade ponografi timoun, moun sa a ap fe yon krim klas E.

Akoz nouvo lwa sa a, moun pa kapab posede ponografi timoun legalman nan Eta New York.

Gouvene Cuomo di konsa, “Avek ranfosman lwa sa yo, nou elimine nenpot mankman pou pi byen
pwoteje pitit nou yo kont predate yo. Nouvo Iwa sa a ap anpeche kriminel ki te kapab sove pou lajistis ak
pinisyon pandan two lontan. Mwen bat bravo pou Dirijan Majorite Skelos, Potpawol Silver ak moun ki
sipote pwoje-lwa a pou kalite dirijan yo ak devouman yo pou kenbe timoun yo an sekirite. Le nou travay
ansanm, nou asire tout Nouyoke yo, sitou timoun yo, rete an sekirite epi nou bay jistis koréekteman.”

Dirijan Majorite Sena a, Dean Skelos, di konsa, “Lé& yon moun gade ponografi timoun sa reprezante yon
zak imoral. Nouvo Iwa sa a elimine yon mankman legal ki pa t janm egziste anvan le li enpoze nouvo
sanksyon kriminel seve sou moun k ap gade oswa ki posede ponografi timoun. Lwa a ap pwoteje timoun
inosan pou yo pa eksplwate yo ak fe yo vin viktim. Mwen bat bravo pou Senate Golden pou kalite dirijan
li nan sipote mezi sa a, epitou mwen bat bravo pou Gouvené Cuomo poutet li siyen pwoje-lwa a pou fe li
vin yon Iwa.”

Potpawol Asanble a, Sheldon Silver, di konsa, “Nen entédi moun jwenn akseé nan ponografi timoun nan
Enténéet, nou mete yon sekirite anplis ant timoun yo ak predaté rayisab yo. Pwoteksyon timoun New
York te toujou yon premye priyorite pou Majorite Asanble a, epi mwen di Gouvené Cuomo ak |0t patne
Nnou yo nan gouvenman an mesi pou sipod yo bay pou pwojée-lwa sa a.”

Senateé Marty Golden, yon ansyen Ofisye Lapolis Vil New York ak sipote pwojé-lwa a nan Sena a, di konsa,
“New York ak nasyon nou te choke ak ofanse lé yo te aprann yon mankman ki anpeche yo fet pouswit
lajistis yon fason apwopriye kont moun k ap gade ponografi timoun. Timoun nou yo, fanmi nou yo ak
tout sitwayen yo gen plis sekirite akdz nouvo lwa sa a ki mete anplas sanksyon ki pi seve kont move
konpotman sa a. New York ap konfome li avek régleman federal yo, epi | ap konsidere kom yon krim
komsadwa lé yon moun gade ponografi timoun.”

Manm Asanble Joe Lentol, yon moun ki sipote pwoje-lwa a tou, di konsa, “Pwoje-lwa sa a elimine yon
mankman enpotan ki te menase sekirite ak pwoteksyon timoun nou yo. Siyati pwojé-lwa sa a se yon
bagay tout Nouyoke yo kapab bat bravo pou li.”

Nan ane 1996, eta New York te pibliye yon Iwa ki entédi moun posede ponografi timoun. Men, nan yon
ka yo te deside nan dat 8 me 2012, Koudapel New York te endike Iwa ki la a pa entedi moun “gade ak
posede” ponografi timoun nan Enténet. Tribinal te envite sitou Eta a pou fée amannman nan Lwa
Kriminél ki konsidere aksé nan ponografi timoun kom yon krim I& moun nan gen entansyon pou we li
nan Entenet. Nouvo Iwa a ap elimine gwo mankman sa a.

